
					या पानाचे मुद्रितशोधन झालेले आहे
सुरक्षित ठेवायचं असतं. म्हणून त्या योनीमैथुनाऐवजी गुदमैथुन करतात. एक-दोन मुलं झाली की योनी थोडीशी सैल होते व त्यामुळे पुरुषांना अपेक्षित घर्षण मिळत नाही म्हणून काही पुरुष गुदमैथुन करू लागतात. काहीजणांना हा प्रकार आवडतो, तर काहींना हा प्रकार आवडत नाही. एक ताई म्हणाल्या, “माझी इच्छा नसते तरी हे असं करतात. मला त्याचा खूप त्रास होतो, दुखतं." योनीत जसा योनीचा स्राव वंगण म्हणून काम करतो तसं गुदात कोणतंही वंगण नसल्यामुळे गुदमैथुन करताना घर्षणाने स्वीकृत जोडीदाराला त्रास होतो. रक्त येऊ शकतं. हा त्रास होऊ नये म्हणून भिन्नलिंगी व समलिंगी जोडप्यांनी 'केवाय जेली' वंगण वापरावं. (अधिक माहितीसाठी बघा सत्र- - एसटीआय/एचआयव्ही/एड्स).


इतर....


 या प्रकारांच्या व्यतिरिक्त दोन मांड्यांमध्ये लिंग घालून संभोग करणं, दोन स्तनं दाबून मध्ये लिंग घालून संभोग करणं, काखेत लिंग घालून संभोग करणं असेही विविध प्रकार अवलंबले जातात.


संभोगाची पोझिशन


 लिंग-योनीमैथुन करताना विविध पोझिशन्सचा वापर करता येतो. 'मॅन ऑन टॉप' (मिशनरी पोझिशन) पोझिशनमध्ये स्त्री पाठीवर झोपलेली असते व पुरुष वरती असतो.


 'वूमन ऑन टॉप' या पोझिशनमध्ये पुरुष पाठीवर झोपलेला असतो व स्त्री वरती असते. या पोझिशनचे काही फायदे आहेत. पुरुषाचं वजन स्त्रीवर नसल्यामुळे तिला जास्त मोकळीक मिळते.संभोग करताना स्त्रीच्या स्तनांशी खेळता येतं.


 'डॉगी स्टाईलमध्ये स्वीकृत जोडीदाराने दोन हातांवर व गुडघ्यांवर शरीराचा भार ठेवायचा व पुरुषाने मागे गुडघ्यावर बसून किंवा मागे उभं राहून संभोग करायचा. 

 गुदमैथुन 'मिशनरी पोझिशन' किंवा 'डॉगी स्टाइलनी करता येतो.

  दोघांनाही एकाच वेळी एकमेकांवर मुखमैथुन करायचा असेल तर '69' ('सिक्स्टी- नाइन' पोझिशन) चा वापर सोयीस्कर असतो. याच्या व्यतिरिक्त इतरही अनेक पोझिशन्स आहेत. काही लैंगिक विषयांच्या पुस्तकांत अशा अनेक कल्पक पोझिशन्सच्या चित्रांचा समावेश असतो. आपापल्या आवडीनुसार व इच्छेनुसार प्रयोग करावेत.


इथे एक सावधानतेचा इशारा- कोणतीही पोझिशन घेताना दोन्ही जोडीदारांनी हात, पाय, पाठ, खांदे यांच्यावर नीट भार पेलला जातोय ना हे बघावं. या कसरती करताना तोल जाऊन हात, पाय, कंबर मोडू शकते. आपल्या उत्साहावर

		 या पानातील शेवटचा बदल १५ एप्रिल २०२३ रोजी २३:४१ वाजता केला गेला.
	येथील मजकूर हा क्रियेटीव्ह कॉमन्स अट्रीब्युशन/शेअर-अलाईक लायसन्स या अंतर्गत उपलब्ध आहेत;अतिरिक्त अटी लागू असू शकतात.

अधिक माहितीसाठी हे बघा वापरण्याच्या अटी.

